
Cyflwyniad
Mae Deddf Diwygio’r Heddlu a Chyfrifoldeb Cymdeithasol 2011 yn gosod nifer o 
gyfrifoldebau ar Gomisiynwyr Heddlu a Throseddu (CHTh). Yn ogystal â’u rôl 
plismona craidd, mae ganddynt gylch gorchwyl i leihau trosedd ac anhrefn o fewn 
eu hardal blismona leol ac mae ganddynt bwerau comisiynu i’w galluogi i wneud 
hyn.  

Mae gan Gomisiynwyr gyfrifoldeb statudol i gynrhychioli y cyhoedd, yn cynnwys y 
rhai sy’n agored i niwed a dioddefwyr. O Hydref 2014, maen nhw wedi bod yn 
gyfrifol am gomisiynu gwasanaethau dioddefwyr yn lleol. Hefyd, rhaid iddynt 
sicrhau bod gan ddioddefwyr fynediad at Gyfiawnder Adferol yn ystod pob cam o’r 
system cyfiawnder troseddol; mae’n rhaid i bob Comisiynydd bennu sut i gyflwyno 
gwasanaethau Cyfiawnder Adferol orau. 

Mae gan Gomisiynwyr ddyletswydd i weithio gyda phartneriaid er mwyn atal 
anrhefn a mynd i’r afael â throsedd. Mae eu cyfrifoldebau’n syrthio i ddau gategori 
yn bennaf: y ddyletswydd diogelwch cymunedol a’r ddyletswydd cyfiawnder 
troseddol. Mae’r dyletswyddau statudol hyn yn eang a hyblyg er mwyn caniatáu i 
drefniadau gweithio ddatblygu mewn ffordd sydd fwyaf ystyrlon yn lleol. Nod y 
dyletswyddau yw sicrhau bod penderfyniadau blaenoriaethu a buddsoddi sy’n cael 
eu cymryd gan Gomisiynwyr a’u partneriaid yn cael eu gwneud gyda dealltwriaeth 
lawn o’r oblygiadau ar gyfer yr holl bartneriaid.  

Mae’r Comisiynydd yn cyhoeddi fframwaith gomisiynu sydd wedi’i halinio’n 
uniongyrchol i Gynllun Heddlu a Throseddu Dyfed-Powys ar gyfer 2017-2021 gyda 
phob bwriad comisiynu, ynghyd â’r gyllideb, yn gysylltiedig â’r blaenoriaethau 
strategol ynddi. Mae’r blaenoriaethau’n hysbysu penderfyniadau’r CHTh o ran pa 
gyllid sydd ar gael i’r heddlu a phartneriaid gyflawni gostyngiadau o ran trosedd ac 
anhrefn. Mae’r fframwaith hon yn amlinellu’r prif egwyddorion, llwybrau comisiynu 
posibl, trefniadau monitro ar gyfer gwasanaethau a gomisiynwyd a chanlyniadau, 
adrodd, rheoli risg a phennu cyllideb.

Cyllid
Mae Deddf Diwygio’r Heddlu a Chyfrifoldeb Cymdeithasol 2011 yn rhoi pwerau i 
Gomisiynwyr rhoi grantiau i unrhyw sefydliad neu gorff i gyflwyno eu 
blaenoriaethau diogelwch cymunedol. Ar ôl cychwyn, derbyniodd Comisiynwyr 
grantiau cyfunol a oedd yn cynnwys cyllid a roddwyd yn flaenorol i amrediad o 
sefydliadau (Partneriaethau Diogelwch Cymunedol a Rhaglen Ymyrraeth Gyffuriau’r 
Swyddfa Gartref). Dilëwyd rhwystrau er mwyn galluogi Comisiynwyr i ddefnyddio’r 
cyllid yn fwy rhydd.   

Mae’r Comisiynydd yn derbyn grant dioddefwyr gan y Weinyddiaeth Gyfiawnder a 
wobrwyir yn flynyddol ac a bennir yn unol â’r fformiwla ariannu sy’n seiliedig ar 
boblogaeth. Ei ddiben yw ariannu gwasanaethau dioddefwyr, cyfiawnder adferol, 
trais rhywiol, cam-drin domestig a gwasanaethau cam-drin plant yn rhywiol. 

Yn ogystal â grant y Weinyddiaeth Gyfiawnder, mae’r Comisiynydd yn cytuno ar 
gyllideb gomisiynu flynyddol graidd er mwyn hwyluso comisiynu gwasanaethau. Yn 
ogystal â hyn, mae e wedi sicrhau bod sawl rhaglen ariannu ar gael i sefydliadau 
partner a chymunedau wneud cais amdanynt, sy’n ariannu prosiectau sy’n cefnogi 
gweledigaeth ei Gynllun Heddlu a Throseddu. 

Ceir crynodeb o wariant comisiynu yn y flwyddyn gyfredol yn y siart cylch isod: 

2% 1% 2% Camddefnyddio Sylweddau (£360,000)

Ymddygiad Gwrthgymdeithasol (£229,806)

Atal Troseddau Ieuenctic (£180,000)

Gwasanaeth Atgyfeirio Dioddefwyr (£195,000)

Cam-drin Domestig (£228,031)

Cam-drin Rhywiol (£74,339)

Plant Sydd Mewn Perygl o 'CSE' (£79,595)

Cyfiawnder Adferol (£25,000)

Bodlonrwydd Dioddefwyr (£20,000)

 Dargyfeirio Troseddwyr Benywaidd £27,500

Gwariant Comisiynu 2017/18

Llywodraethu 
Sefydlodd y Comisiynydd Fwrdd Comisiynu ym mis Mawrth 2017. Mae’r Bwrdd yn 
gweithredu fel corff cymeradwyo ac asesu ffurfiol ar gyfer Comisiynydd Heddlu a 
Throseddu Dyfed-Powys mewn perthynas â gwobrwyo cyllid grant a phennu cyllid 
ar draws portffolio CHTh. Mae hyn yn cynnwys sicrhau bod trefniadau llywodraethu 
priodol mewn grym ar gyfer gwobrwyo a rheoli perfformiad prosiectau a 
gwasanaethau yn barhaus. 

Mae ymagwedd y Bwrdd tuag at wneud penderfyniadau yn ysbryd gwaith 
partneriaeth a chydweithio cryf. Gyda’r ymagwedd gydweithiol hon, rhaid bod pob 
aelod Bwrdd wedi ymrwymo i gyflawni cyflenwi’r Cynllun Heddlu a Throseddu. 

Mae sefydliadau sy’n aelodau’n cynnwys:
- Cyfarwyddwr Comisiynu SCHTh 
- Prif Weithredwr Cyngor Sir Benfro 
- Pennaeth Uned Cyflenwi Lleol Dyfed-Powys ar gyfer y Gwasanaeth Prawf 

Cenedlaethol 
- Pennaeth Datblygu Partneriaethau Strategol ar gyfer Hywel Dda
- Cynrychiolydd Cynghorau Gwirfoddol Cymunedol

- Uwch staff a Swyddogion Gweithredol Heddlu Dyfed-Powys 

Mae’r Bwrdd Comisiynu yn:
• rhoi cyngor i Gomisiynydd yr Heddlu a Throseddu mewn perthynas â’r 

Fframwaith Gomisiynu a’r bwriadau comisiynu o fewn ei Gynllun Heddlu a 
Throseddu a’r Cynllun Trosglwyddo

• gwneud argymhellion ynghylch buddsoddi a datfuddsoddi sydd angen er 
mwyn cyflwyno datblygiad gwasanaeth a blaenoriaethau cynllunio strategol 

• ystyried amryw o opsiynau ar gyfer buddsoddi mewn gwasanaethau 
• goruchwylio’r trefniadau monitro a chanlyniad ar gyfer cyflwyno 

gwasanaethau yn erbyn y Cynllun Heddlu a Throseddu a’r Cynllun 
Trosglwyddo, gan gynnwys fframweithiau monitro perfformiad effeithiol, 
targedau a strwythurau adrodd 

• ystyried argymhellion gan y Rheolwr Ariannu Allanol mewn perthynas â 
chynigion a dderbyniwyd i ddyraniadau ariannu amrywiol y Comisiynydd i’w 
cymeradwyo 

• derbyn gwerthusiadau, gwneud argymhellion a chynnal trosolwg mewn 
perthynas â phob achos busnes posibl i sicrhau cyllid ariannol i Ddyfed-
Powys

• sicrhau tegwch a thryloywder yn y broses o wneud penderfyniadau.

Diben yr adroddiad
Yn y cyflwyniad a roddwyd i’r Panel Heddlu a Throseddu ym mis Medi, esboniodd y 
Cyfarwyddwr Comisiynu bod y ddewislen gwasanaeth wedi tyfu dros amser, gyda 
rhai gwasanaethau’n cael eu comisiynu ychydig ar wahân gan arwain at 
ddarpariaeth anghymesur. 

Y flaenoriaeth allweddol ar gyfer y dyfodol yw sicrhau ffocws sylfaenol ar asesu 
bregusrwydd, risg ac anghenion yr unigolyn, yn ddioddefydd neu’n droseddwr. 
Bydd y ffocws ar y pwynt cyswllt cychwynnol gyda phob unigolyn a sut rydyn ni’n 
brysbennu bryd hynny, fel ein bod ni’n medru adnabod risg ac angen a chyfeirio 
pobl i’r gwasanaethau mwyaf priodol.

Bydd hyn yn caniatáu llwybr rhwng gwasanaethau i gael eu lliniaru a’r unigolyn i 
gael cefnogaeth o ran cael mynediad at y gwasanaethau hynny sydd fwyaf tebygol 
o’u helpu i ddod dros eu profiad a gwella eu hansawdd bywyd. 

Mae’r adroddiad canlynol yn rhoi diweddariad ynghylch cynnydd â rhai o’n 
gwasanaethau allweddol. 

Camfanteisio’n Rhywiol ar Blant
Darparwr: Llamau
Gwasanaeth: Darpariaeth gwasanaethau i gefnogi cyflafareddu ar gyfer unigolion ifainc 

coll.
Nod: Darparu gwasanaeth ôl-drafodaeth a chyflafareddu o safon uchel ar 

gyfer plant a phobl ifainc yr adroddwyd eu bod ar goll yn ardal Dyfed-
Powys. 

Cyllid: £79,595 y flwyddyn
Hyd y cytundeb:  Daw i ben ar 31 Mawrth 2020 

Yn 2015, rhoddwyd cytundeb i Llamau ar gyfer darparu gwasanaeth i gefnogi pobl 
ifainc coll. Bydd y cytundeb gwreiddiol yn dod i ben ar 31 Mawrth 2018 ac yn 
gwobrwyo £79,595 y flwyddyn i’r gwasanaeth.

Mae’r gwasanaeth yn rhoi cymorth uniongyrchol i’r plentyn / unigolyn ifanc gan roi 
cyfle i siarad am eu profiad a phennu pam yr aethant ar goll. Darperir gwasanaeth 
ymateb annibynnol cytunedig drwy gyfweliadau ôl-drafod, cyflafareddu teuluol a 
gwaith grŵp er mwyn sefydlu cyfathrebu cadarnhaol rhwng y plentyn / person 
ifanc, eu teulu a rhanddeiliaid.

Gwneir cyfeiriadau i dimoedd diogelu lle mae mater amddiffyn plant canfyddadwy, 
neu phan ystyrir fod plentyn / person ifanc mewn perygl o gam-fanteisio rhywiol. 
Yn ogystal â cham-fanteisio’n rhywiol ar blant, nodir materion yn ystod ôl-
drafodaethau lle mae pobl ifainc yn ddioddefwyr neu’n gyflawnwyr trosedd. Mae’r 
rhain yn cael eu hadrodd a’u cyfeirio ymlaen fel y bo’n briodol.

Ers Ebrill 2016, mae Llamau wedi cynnig gwasanaeth cyflafareddu lle y bo’n 
briodol ar gyfer pob cyfeiriad. Ar hyn o bryd, mae tua 6 unigolyn y chwarter yn 
derbyn y cynnig sy’n helpu i nodi a chefnogi tor perthnasau teuluol, teimladau o 
rwystredigaeth, camddealltwriaeth a dicter o ran peidio â chael eu clywed.

Mae Llamau’n cadw cofnodion o’r rhesymau pam nad yw ôl-drafodaethau’n cael eu 
cynnal, sy’n amrywio o blant sydd wedi symud allan o’r ardal ers iddynt fynd ar 
goll, i rieni a phlant yn gwrthod ôl-drafodaeth. Mae achosion o rieni/gofalwyr yn 
gwrthod mynediad wedi cynyddu’n ddiweddar ac mae Llamau’n ymchwilio i sicrhau 
bod pryderon diogelu priodol wedi’u codi yn yr achosion hyn.  

Yn ddiweddar (20161), ymgymerodd y Ditectif Arolygydd Phil Rowe  â gwaith 
ymchwil fel rhan o gwrs Meistr. Nod y prosiect oedd gwerthuso ymateb yr heddlu 
ac amlasiantaethau i blant coll yn dilyn achosion o fynd ar goll a deall y 
canlyniadau ar gyfer plant coll drwy ddwyn allan eu profiad a rhoi ‘llais’ iddynt o 
ran diffinio pa faterion allweddol sydd angen gwella. Siaradodd yr holl blant a 
gafodd eu cyfweld yn gadarnhaol am y gwasanaeth Llamau. Roedd y rhan fwyaf o 
gyfranogwyr yn adlewyrchu’n gadarnhaol ar eu rôl gyda ffactorau allweddol a 
amlygwyd yn cynnwys y ffaith bod staff Llamau’n gwrnado a’u bod yn gwneud i 

1 Rowe, Phil (2016)  A critical evaluation of Police and multi-agency intervention with missing children – a pilot study

bobl ifainc deimlo’n gyfforddus, a’u bod yn annibynnol o’r Heddlu a’r 
Gwasanaethau Cymdeithasol.   

Yn dilyn adolygiad diweddar gan y Bwrdd Comisiynu o berfformiad y gwasanaeth 
ac effeithlonrwydd o ran cost, penderfynwyd estyn y cytundeb. Tynnwyd sylw at 
gynnydd a wnaed yn erbyn y cytundeb gan gynnwys data perfformiad cadarnhaol, 
gyda chyfrifiadau effeithlonrwydd cost yn dangos bod y gwasanaeth yn costio 
uchafswm o £245 fesul ôl-drafodaeth, o’i gymharu â’r gost o £1,300-£2,400 ar 
gyfer ymchwilio i un achos o unigolyn coll. Estynnwyd y cytundeb ar y gwerth 
cyfredol i 31 Mawrth 2020.

Cam-drin Rhywiol

Darparwr: New Pathwyas
Gwasanaeth: Gwasanaethau Cam-drin Rhywiol a Cham-drin Plant yn Rhywiol
Nod:  Darparu gwasanaeth i sicrhau’r canlyniadau gorau ar gyfer dioddefwyr 

ymosodiadau rhywiol, gan gynnwys dioddefwyr cam-drin rhywiol adeg 
plentyndod; sy’n bodloni safonau gweithredol, fforensig a chlinigol ac sy’n 
gweithredu o fewn diwylliant partneriaeth a chydweithio.

Cyllid: £137,339 y flwyddyn 
Hyd y cytundeb:  Daw i ben ar 31 Mawrth 2018 (cytundeb treigl blynyddol)

Mae’r prosiect cydweithio Canolfan Gyfeirio Ymosodiadau Rhyw Ranbarthol wedi 
bod ar waith ers yn gynnar yn 2014. Galwyd y cyfarfod gwreiddiol oherwydd 
pryderon ynghylch diffygion ariannu (£140,000) ar gyfer Canolfan Gyfeirio 
Ymosodiadau Rhyw Caerdydd. Bodlonwyd £105,000 o hyn gan gyfraniadau wrth yr 
holl Fyrddau Iechyd yn ystod y flwyddyn ariannol 2016/17. Yna, ehangwyd y cylch 
gorchwyl i gynnwys ymagwedd ranbarthol tuag at wasanaethau Canolfan Gyfeirio 
Ymosodiadau Rhyw heb gynnwys Gogledd Cymru. 

Nid yw cwmpas yr adolygiad hwn o Ganolfannau Cyfeirio Ymosodiadau Rhyw 
erioed wedi cwmpasu’r holl ardal ddaearyddol y mae Heddlu Dyfed-Powys yn 
gyfrifol amdani. Gosodwyd llawer iawn o bwyslais gan y grŵp ar ofyniad i gael 
cysondeb o gwmpas darpariaeth ac ansawdd gwasanaethau. Ni ellir fod wedi 
cyflawni hyn yn Nyfed-Powys oherwydd cwmpas daearyddol cyfyngedig yr 
adolygiad. Ni chynhwysir darpariaeth gwasanaethau Canolfan Gyfeirio 
Ymosodiadau Rhyw ar gyfer oedolion yng Nghanolbarth Cymru (o fewn ein 
canolfannau cyfredol yn Aberystwyth a’r Drenewydd) o fewn y model ariannu, na’r 
gofyniad i ddarparu archwiliadau rhywiol pediatrig fforensig ar gyfer gogledd 
Powys. Ar hyn o bryd, mae’r Heddlu’n ceisio trafod a diogelu’r ddarpariaeth hwnnw 
drwy ymholiadau â Bwrdd Iechyd Prifysgol Betsi Cadwaladr.

Mae cytundeb cyfredol CHTh â New Pathways yn darparu cyfanswm o £137,339. 
Mae hyn yn cynnwys £32,000 ar gyfer gweithiwr argyfwng yn safleoedd  
Drenewydd ac Aberystwyth, £42,339 ar gyfer dioddefwyr Cam-drin Rhywiol Adeg 

Plentyndod, a chyfraniad o £65,000 i’r gweithiwr argyfwng a’r Ymgynghorydd Trais 
Rhywiol Annibynnol yn safle Caerfyrddin. 

Mae’r model ariannu arfaethedig yn dangos cyfraniad ariannol ychwanegol gan 
Heddlu Dyfed-Powys, Bwrdd Iechyd Hywel Dda a Bwrdd Iechyd Addysgu Powys 
sy’n dod i gyfanswm o £423,000 (heb ariannu allanol) neu £330,000 (gydag 
ariannu allanol). Pan mae’r cyfraniad ariannol uwch hwn yn cael ei asesu yn erbyn 
y ffaith bod yr unig ddarpariaeth Canolfan Gyfeirio Ymosodiadau Rhyw sydd ddim 
yn cael ei ariannu ar hyn o bryd (yn bennaf gan GHTh Dyfed-Powys) yw’r 
archwiliadau rhywiol pediatrig fforensig yn Abertawe a Chaerdydd (sydd mewn 
ffigurau sengl ar sail flynyddol), yna mae’n anodd iawn cyfiawnhau’r gost 
ychwanegol hon ar gyfer ardal Dyfed-Powys. Yn wir, ers cychwyn y gwaith hwn, 
mae’r tirlun ariannu wedi newid yn sylweddol, gyda chyllid y Swyddfa Gartref yn 
cael ei ddileu’n llwyr a chyllid Llywodraeth Cymru’n cael ei gyfeirio drwy Fyrddau 
Iechyd ar gyfer ymagwedd ranbarthol. Mae hyn wedi arwain at ein gwasanaethau 
lleol yn wynebu perygl sylweddol, gyda diffyg o £80,000 o leiaf ar gyfer y flwyddyn 
gyfredol, sy’n golygu y gallai swyddi rheng flaen gael eu colli. 

Nid yw darpariaeth Archwiliadau Meddygol Fforensig yn cael eu cwmpasu gan yr 
adolygiad Canolfannau Cyfeirio Ymosodiadau Rhyw, a gyda chytundeb cyfredol 
Heddlu Dyfed-Powys yn dod i ben ym mis Mawrth 2018, mae’r Heddlu eisoes wedi 
comisiynu a gwobrwy cytundeb Archwiliadau Meddygol Fforensig newydd, sy’n 
cynnwys gwasanaethau Canolfannau Cyfeirio Ymosodiadau Rhyw o fis Ebrill 2018 
ymlaen.

Gellir crynhoi’r prif bryderon â’r ymagwedd ranbarthol fel a ganlyn: 
 nid yw’r adolygiad yn mynd i’r afael â, nac yn darparu, ymagwedd gyson ar 

draws ardal Dyfed-Powys gyfan 
 bydd angen parhau ag ariannu ychwanegol ar gyfer ein gwasanaethau 

Canolfannau Cyfeirio Ymosodiadau Rhyw eraill o fewn ardal Dyfed-Powys 
 nid yw’r cyllid ychwanegol sylweddol yn adlewyrchu gwasanaethau 

sylweddol gwell ar gyfer ardal Dyfed-Powys

O ganlyniad i’r pryderon hyn, mae’r CHTh wedi symud ymlaen â thrafodaethau 
gyda Byrddau Iechyd Hywel Dda a Phowys gyda golwg ar sicrhau cyllid iechyd i 
ddiogelu darpariaeth gwasanaeth cyfredol yn y tymor uniongyrchol, tra’n datblygu 
cynllun mewn perthynas â threfniadau tymor hirach sy’n diogelu darpariaeth 
gwasanaeth ledled Dyfed-Powys. Mae’r ddau Fwrdd Iechyd yn cefnogi’r cynllun 
gweithredu hwn ac wrthi’n ceisio cyllid yn ystod y flwyddyn er mwyn cefnogi 
darpariaeth gwasanaethau Llwybrau Newydd. 

Cam-drin Domestig
Darparwr: Consortiwm a arweinir gan Hafan Cymru
Gwasanaeth:  Ymgynghorwyr Annibynnol Cam-drin Domestig (YACD)
Nod:  Rhoi cymorth i oedolion bregus a dioddefwyr cam-drin domestig perygl uwch 

gan gynnwys cefnogaeth drwy’r system cyfiawnder troseddol.
Cyllid: £228,031 y flwyddyn 
Hyd y cytundeb:  Daw i ben ym Mawrth 2018 

Yn hanesyddol, darparwyd grantiau gan Lywodraeth Cymru i Awdurdodau Lleol er 
mwyn i Bartneriaethau Diogelwch Cymunedol gomisiynu gwasanaethau 
Ymgynghorol Trais Domestig Annibynnol (IDVA). Yn 2014, yn seiliedig ar bryderon 
bod capasiti IDVA ledled Dyfed-Powys llawer is na’r hyn a argymhellir ar gyfer lefel 
y dioddefwyr perygl uwch sy’n cael eu cyfeirio at Gynadleddau Asesu Risg 
Amlasiantaeth, comisiynodd y CHTh wasanaeth IDVA ategol ledled yr ardal Heddlu 
am gost o £228,000 y flwyddyn. 

Menter gan Lywodraeth Cymru yw’r Grŵp Strategol a Bwrdd Gweithredol Trais yn 
erbyn Menywod, Cam-drin Domestig a Thrais Rhywiol (VAWDASV) ac mae’n 
gyfrifol am gynllunio a gweithredu’r strategaeth ledled Dyfed-Powys. Rhan gyntaf y 
strategaeth yw comisiynu darpariaeth gwasanaethau IDVA ar y cyd er mwyn 
cyflawni cyflenwi gwasanaethau rheng flaen yn gyson ac effeithiol i ddioddefwyr 
cam-drin domestig mynych a pherygl uwch. 

Mae Asesiad Anghenion VAWDASV a dogfen strategaeth lawn yn cael eu datblygu 
ar hyn o bryd gan yr ymgynghorydd Rhian Bowen-Davies. Fodd bynnag, mae’r 
gwasanaeth hwn yn cael ei gomisiynu cyn datblygu’r strategaeth ranbarthol 
oherwydd y canlynol: 

 Mae’r gwasanaeth yn rhan anhepgor o ymateb ehangach, holistig tuag at 
VAWDASV 

 Nodwyd y data a’r dystiolaeth o angen eisoes drwy setiau data cenedlaethol 
ac mae’n cael ei gydnabod fel gofyniad o fewn yr ardal 

 Bu trafodaethau parhaus ers sawl blwyddyn mewn perthynas â manteision 
gwasanaeth a gomisiynir ar y cyd 

 Gyda dyddiadau cytundeb yn alinio, a’r gwaith VAWDASV yn cael ei 
ddatblygu, mae hwn yn gyfle realistig i gomisiynu gwasanaeth rhanbarthol 
ar y lefel a argymhellir er mwyn ymateb i anghenion unigolion a theuluoedd 
yn y rhanbarth 

 Bydd gwasanaeth a gomisiynir ar y cyd yn darparu:
 Capasiti digonol, os nad ychwanegol
 Cadernid o fewn y gwasanaethau 
 Hygyrchedd
 Cyfleoedd ar gyfer datblygiad proffesiynol o fewn y gwasanaeth. 

 O ystyried hanes cylchoedd ariannu blynyddol a’r ansicrwydd a’r 
ansefydlogrwydd mae’n cyflwyno, mae’n hollbwysig sicrhau bod cynlluniau’n 

dryloyw ar gyfer dyfodol tymor hirach ac nad ydyn ni mewn perygl o golli 
unigolion cymwys sydd wedi’u hyfforddi o wasanaethau cyfredol. 

Mae uchafbwyntiau’r fanyleb gwasanaeth yn cynnwys:
 Gwasanaeth i fynd i’r afael â diogelwch pobl sydd mewn perygl uwch o gam-

drin a thrais domestig gan bartneriaid agos, cynbartneriaid ac aelodau o’r 
teulu.  

 Gan weithio fel y prif bwynt cyswllt, bydd Ymgynghorwyr Annibynnol Trais 
Domestig yn gweithredu fel y prif bwynt cyswllt. Byddant yn gweithio gyda’u 
cleientiaid o adeg yr argyfwng er mwyn asesu’r perygl, adolygu opsiynau, a 
datblygu a gweithredu cynlluniau i fynd i’r afael â’u diogelwch uniongyrchol 
yn ogystal â datrysiadau tymor hirach. 

 Ni fydd y gwasanaeth yn gweithio’n uniongyrchol â phlant o dan 16 oed, ond 
bydd yn gwneud cyfeiriadau er mwyn diogelu plant sydd mewn perygl o 
niwed a sicrhau cyfeirio priodol i wasanaethau cymorth arbenigol. 

 Bydd y gwasanaeth ar gael i bob cleient sy’n cael ei effeithio gan gam-drin 
domestig, waeth pa beth bynnag yw ei rhyw, rhywioldeb, ethnigrwydd neu 
anabledd.

 Disgwylir i’r tendrw(y)r llwyddiannus weithio mewn partneriaeth agos â 
gwasanaethau perthnasol eraill i gefnogi cyflenwi gwasanaeth cyffredinol. 

 Bydd y sefydliad hefyd yn gweithio fel partner datblygiadol i helpu i lunio’r 
cyfeiriad ar gyfer ymdrin â VAWDASV yn Nyfed-Powys yn y dyfodol.

 Bydd angen i’r darparwr llwyddiannus ddangos ei fod yn medru bodloni’r 
safonau ansawdd gofynnol, bod y staff wedi’u hyfforddi’n briodol (yn unol â 
chymwysterau IDVA a safonau’r fframwaith hyfforddi genedlaethol) a’u bod 
nhw’n gweithredu fframweithiau rheoli ansawdd cadarn. 

 Mae’r Comisiynwyr yn bwriadu cael cytundeb â darparwr sengl, fodd 
bynnag, croesewir trefniadau is-gontractio, trefniadau partner a/neu 
ymagwedd gonsortiwm tuag at gyflenwi gwasanaeth. 

Mae’r Comisiynydd wedi cymeradwyo ymrwymo £200,000 i’r gwasanaeth IDVA a 
gomisiynir ar y cyd mewn partneriaeth ag Awdurdodau Lleol ledled Dyfed-Powys o 
2018/19 ymlaen. Y Comisiynydd fydd yr asiantaeth arweiniol yn yr ymarfer caffael, 
gyda chyllid yn cael ei rannu hanner a hanner rhwng y Comisiynydd ac 
Awdurdodau Lleol, gan arwain at werth cytundeb o £400,000. 

Bydd dogfennau manyleb yn cael eu rhyddhau ym mis Tachwedd, gyda’r 
gwasanaeth newydd yn weithredol yn ystod gwanwyn 2018. 

Camddefnyddio Sylweddau
Darparwr: Trefniant consortiwm Gwasanaethau Cyffuriau ac Alcohol Dyfed (Dyfed) a 
Kaleidoscope (Powys)
Gwasanaeth: Gwasanaethau triniaeth Camddefnyddio Sylweddau  
Nod:  Darparu gwasanaethau i leihau troseddu ymysg oedolion sy’n gysylltiedig ag 

alcohol a chyffuriau 
Cyllid: £275,000 y flwyddyn £75,000 y flwyddyn yn ôl eu trefn 
Hyd y cytundeb:  Daw i ben ym Mawrth 2018 a Mawrth 2019 yn ôl eu trefn

Ar hyn o bryd, mae’r CHTh yn buddsoddi cyfanswm o £350,000 mewn 
gwasanaethau a gomisiynir ar y cyd ledled olion traed Bwrdd Iechyd Hywel Dda a 
Phowys. Mae hyn yn darparu ymyriadau byr, cyfweld cymhellol, cwnsela, cymorth 
a chyfeiriadau ymlaen ar gyfer y rhai hynny yn y system cyfiawnder troseddol y 
nodwyd bod ganddynt anghenion camddefnyddio sylweddau.  

Mae’r trefniadau cyd-gomisiynu diwygiedig wedi cynhyrchu arbedion cost 
sylweddol o’i gymharu â’r trefniadau blaenorol ar gyfer Rhaglen Ymyrraeth 
Gyffuriau, gan sicrhau bod adnoddau’n cael eu defnyddio’n fwy effeithiol a 
chaniatáu ar gyfer teilwra darpariaeth gwasanaeth i anghenion yr ardal leol, gan 
ganolbwyntio’n fwy ar ddefnydd o alcohol a chyffuriau Dosbarth B yn hytrach na 
Dosbarth A. Fodd bynnag, mae llwybrau cyfeirio wedi profi’n heriol ac mae’r 
gwasanaeth yn cael ei danddefnyddio’n sylweddol o ran maint y gwaith achos gan 
gyfeiriadau Heddlu. Mae profi adeg arestio hefyd ond yn nodi’r rhai sydd â 
materion cysglyn yn hytrach na thueddiadau sy’n dod i’r amlwg o ran sylweddau 
seicoweithredol a defnydd o gyffuriau eraill, gan gyflwyno her o ran sut i sicrhau 
bod y llwybrau cyfeirio priodol mewn grym i gipio pob defnyddiwr. 

Mae aelodau o’r Bwrdd Comisiynu wedi cwestiynu pa un ai a oes gorfuddsoddi 
mewn elfennau penodol o’r gwasanaeth yn seiliedig ar ystadegau perfformiad sydd 
ar gael. Hefyd, trafododd aelodau bwrdd nifer y datblygiadau paralel a fydd yn 
effeithio ar ddyfodol y gwasanaeth camddefnyddio cyffuriau, gan gynnwys y cynnig 
i gyflwyno cynllun brysbennu o fewn dalfeydd a fydd yn gweithredu fel pwynt 
asesu ar gyfer unigolion sy’n mynd i mewn i’r ddalfa. 

Cynhaliwyd trafodaethau yn ddiweddar rhwng comisiynwyr cyfiawnder troseddol 
a’r darparwyr gwasanaeth er mwyn nodi meysydd ar gyfer gwella ar y model 
gwasanaeth cyfredol a chytuno ar ddiwygiadau i brotocolau gweithio. Mae 
rhanddeiliaid allweddol hefyd wedi trafod manteision ymagwedd Dyfed-Powys tuag 
at wasanaethau camddefnyddio sylweddau. Ar adeg comisiynu, nid oedd 
Gwasanaeth Cyffuriau ac Alcohol Dyfed na’r Bwrdd Cynllunio Ardal yn teimlo bod 
trefniadau’n ddigon aeddfed i gyfuno’r gweithgarwch hwn. Fodd bynnag, 
cyflawnwyd llawer o waith yn ystod y flwyddyn ddiwethaf, ac erbyn hyn, mae’r 
ddau Fwrdd mewn gwell sefyllfa i ystyried y datblygiad posibl hwn. 

O ganlyniad i’r materion uchod, mae’r CHTh wedi argymell bod Bwrdd Cynllunio 
Ardal Hywel Dda’n defnyddio’r dewis i estyn y cytundeb cyfredol gyda Gwasanaeth 

Cyffuriau ac Alcohol Dyfed am 12 mis hyd 31 Mawrth 2019. Byddai hyn yn 
caniatáu i rai diwygiadau gael eu gwneud i’r model gwasanaeth cyfredol ar gyfer 
cyfiawnder troseddol ac ailystyried yr amlen ariannu sy’n cyd-fynd â’r gwaith hwn 
yn arbennig. Bydd hyn hefyd yn gosod cynllunio yn gytras â Bwrdd Cynllunio Ardal 
Powys sydd â’r cymal terfynu cyntaf yn eu cytundeb ar 31 Mawrth 2019, fel bod 
trafodaethau’n medru cael eu cynnal yn ystod y flwyddyn ariannol i ddod mewn 
perthynas â datblygiadau posibl ar gyfer y dyfodol ar lefel Dyfed-Powys.

Ymddygiad Gwrthgymdeithasol 
Darparwr: Gwalia
Gwasanaeth: Ymddygiad Gwrthgymdeithasol
Nod:  Gwella diogelwch cymunedol a lleihau effaith ymddygiad 

gwrthgymdeithasol drwy reoli lefel y risg ymysg dioddefwyr.
Cyllid: £229,806 y flwyddyn
Hyd y cytundeb:  Daw i ben ym mis Mawrth 2018

Mae Deddf Trosedd ac Anrhefn 1998 yn gosod dyletswydd statudol ar Awdurdodau 
Cyfrifol i gydweithio er mwyn lleihau ymddygiad gwrthgymdeithasol. Mae 
Awdurdodau Cyfrifol yn cynnwys: Awdurdodau Lleol, yr Heddlu, Awdurdodau 
Gwasanaeth Tân ac Achub, Byrddau Iechyd Lleol, y Gwasanaeth Prawf 
Cenedlaethol a Chwmnïoedd Adsefydlu Cymunedol.

Mae gan Gomisiynwyr Heddlu a Throseddu ddyletswydd i gydweithio ag 
Awdurdodau Cyfrifol o ran arfer y swyddogaethau a gyflwynwyd gan y Ddeddf, 
Fodd bynnag, nid ydynt yn derbyn unrhyw bwerau gorfodi mewn perthynas ag 
ymddygiad gwrthgymdeithasol. Yn wir, y CHTh yw’r pwynt apêl ar gyfer y Sbardun 
Cymunedol (os yw aelod o’r cyhoedd yn gofyn am adolygiad ac yn teimlo nad 
ydynt wedi cael ymateb digonol). 

Penderfynodd y CHTh blaenorol gomisiynu gwasanaeth a arweinir gan ddioddefwyr 
ledled yr ardal heddlu. Yn wreiddiol, seiliodd Gwalia ei gynnig ar y gwasanaeth 
seiliedig ar ddioddefwyr y gofynnodd y CHTH amdano. Yn seiliedig ar adborth 
parhaus gan bartneriaid, maen nhw wedi plygu’r trefniadau’n gyson er mwyn 
darparu gwasanaeth sy’n addas ar gyfer y diben. 

Nid yw ymddygiad gwrthgymdeithasol yn ymddangos ar strategaeth reoli’r Heddlu 
bellach ac mae ymagwedd newydd yn cael ei ddwyn ymlaen o fewn Heddlu Dyfed-
Powys. Mae hyn yn cynnwys cynnig ar gyfer hyfforddiant datrys problemau ar y 
cyd â phartneriaid a ffocws ar fregusrwydd. Mae hyn yn alinio â’r cyfeiriad teithio 
ar gyfer pob gwasanaeth sydd wedi’i gomisiynu o dan y CHTh, lle rydyn ni’n cynnig 
asesu’r unigolyn (dioddefydd neu droseddwr) adeg y pwynt cyswllt cyntaf ac yna’n 
rhoi pecyn gofal a chymorth mewn grym gan wasanaethau arbenigol yn seiliedig ar 
eu perygl, anghenion a bregusrwydd. Er enghraifft, mae sawl achos lle mae 
dioddefydd yn dioddef ymddygiad gwrthgymdeithasol am gyfnod hir, ac efallai un 
achos o ddifrod troseddol yn dilyn hyn; nid yw bregusrwydd yr unigolyn wedi 
newid, ond eto, dros nos, maen nhw’n dod yn gymwys ar gyfer Goleudy, y 

gwasanaeth cyfeirio dioddefwyr, sy’n creu dryswch a dyblygu posibl rhwng dau 
wasanaeth cymorth.

Ceisiwyd adborth gan bob Tîm Plismona Bro a rhanddeiliad allweddol, ac yn 
ddiweddar, trafodwyd cyfres o gynigion ar gyfer trosglwyddo’r cytundeb yn y 
Bwrdd Plismona, gan gynnwys: 

1. cynnwys y gwaith dioddefwyr o fewn y gwasanaeth Goleudy; 
Mae’n hanfodol bod y gefnogaeth ar gyfer y rhai sy’n agored i niwed yn 
parhau i fod yn unol â dyletswyddau statudol CHTh. Mae tystiolaeth, 
ynghyd ag adborth gan bartneriaid yn lleol, hefyd yn awgrymu bod y 
gwasanaeth cyflafareddu’n bwysig o ran cyflawni ymyrraeth gynnar a 
datrys problemau cymunedol. Gellir trosglwyddo’r rôl hon i’r tîm 
dioddefwyr Goleudy sydd eisoes yn bodoli yn Heddlu Dyfed-Powys er 
mwyn sicrhau bod dioddefwyr yn cael eu hasesu a’u cefnogi yn unol â’u 
bregusrwydd yn hytrach na bod yn ddibynnol ar y ffin fympwyol rhwng 
bod yn ddioddefydd trosedd a digwyddiad ymddygiad 
gwrthgymdeithasol.  

2. Canolfannau Diogelwch Cymunedol yr Heddlu i gydweithio ag 
asiantaethau partner PDC i ddatblygu modelau rheoli bro; 
Gellir amsugno gweithgarwch gorfodi presennol i’r ganolfan Diogelwch 
Cymunedol. Mae’n canolbwyntio ar ddatrys problemau ar y cyd â 
phartneriaid ac nid yw mynd i’r afael â bregusrwydd unigolion yna 
ymddygiad gwrthgymdeithasol bellach yn fater ar ben ei hun. Byddai’r 
ymagwedd hon hefyd yn caniatáu ar gyfer ffocws ar yr agenda Profiadau 
Plentyndod Croes ac ehangu pellach o’r model Rheoli Bro yn unol â’r 
canlyniadau cadarnhaol ar gyfer Llanelli a gyflwynwyd yn ddiweddar ym 
Mwrdd Gwasanaethau Cyhoeddus Sir Gaerfyrddin. 

3. ystyried rhannu system rheoli achosion a chofnodi bregusrwydd yr 
Heddlu â phartneriaid a’i defnyddio fel platfform rhannu gwybodaeth;  

Y datrysiad delfrydol a gynigiwyd gan bartneriaid oedd defnyddio system 
MAVIS Heddlu Dyfed-Powys ar gyfer rhannu gwybodaeth yn ehangach â 
phartneriaid; derbyniwyd cadarnhad na fyddai rhwystrau cyfreithiol i 
wneud y platfform hwn yn hygyrch i asiantaethau eraill. Yn yr interim, 
mae trafodaethau’n parhau â Gwalia er mwyn pennu pa drefniadau 
trwyddedu y gellir eu cyflawni gan ddefnyddio React yn y tymor byr. 

Mae’r argymhellion hyn wedi’u cymeradwyo, ac mae SCHTh nawr yn gweithio gyda 
phartneriaid allweddol er mwyn goruchwylio’r cynllun trawsnewid tan fis Ebrill 
2018. 



Tachwedd 2017 ADRODDIAD I’R PANEL HEDDLU A THROSEDDU

13
Awdur: Alison Perry, Cyfarwyddwr  Comisiynu

Brysbennu Dalfeydd
Mae’r cynnig ar gyfer cynllun brysbennu dalfeydd yn fenter newid diwylliant sy’n 
ceisio mynd i’r afael â gwraidd troseddu a materion cymunedol ac iechyd 
cysylltiedig. Mae’n rhaglen amlasiantaeth sy’n ceisio mynd i’r afael ag ymddygiad 
troseddol llawer cynt mewn taith troseddu unigolyn. Hefyd, mae’n gwella 
ymwybyddiaeth o wasanaeth iechyd a mynediad atynt ar gyfer pawb sy’n mynychu 
dalfa heddlu, gan gynnwys y rhai sy’n mynd yno ar sail wirfoddol.

Mae’r cynnig hwn yn adeiladu ar gynllun Heddlu Durham (y cyntaf o’i fath), i nodi 
pam mae unigolyn wedi troseddu a’r ymyraethau gorau fel bod modd defnyddio 
gwasanaethau priodol er mwyn cefnogi’r unigolyn i droi ei gefn ar droseddu. Mae’n 
gynllun gwirfoddol ar gyfer troseddwyr sy’n oedolion sy’n anelu i nodi’r rhai sydd 
mewn perygl uwch o aildroseddu ar lefel isel. 

Mae’n anelu i leihau nifer y dioddefwyr trosedd drwy gynnig cytundeb 4 mis i 
droseddwyr cymwys gymryd rhan ynddo fel dewis amgen yn lle erlyniad. Mae’r 
cytundeb yn cynnig ymyriadau er mwyn mynd i’r afael â’r rhesymau gwaelodol 
pam maen nhw wedi cyflawni’r drosedd, a’u hatal rhag cyflawni trosedd eto. 

Er mwyn i unigolion gael eu derbyn ar y rhaglen, rhaid iddynt fodloni’r amodau 
canlynol:
 bod yn 18 oed neu hŷn;
 byw o fewn ardal Dyfed-Powys;
 wedi troseddu yn ardal Dyfed-Powys;
 wedi cyflawni trosedd(au) sy’n gymwys ar gyfer gwarediad y tu allan i’r llys; 

a 
 pheidio â bod yn destun gorchymyn a osodwyd gan y llysoedd neu fod ar 

fechnïaeth llys/heddlu. 

O fewn 24-72 awr ar ôl iddynt gael eu rhyddhau o’r ddalfa, bydd cyfranogwyr yn 
cwrdd ag aseswr arbenigol a fydd yn cwblhau asesiad anghenion/risg manwl er 
mwyn pennu beth sydd wedi cyfrannu at eu troseddu. O’r asesiad anghenion/risg, 
bydd yr aseswr yn cytuno ar gytundeb ar gyfer ymgysylltu gyda’r unigolyn. Bydd y 
cytundeb yn rhestri hyd at 5 amod: 

1) Peidio ag aildroseddu dros gyfnod y cytundeb (rhybudd troseddu) – gorfodol 
2) Cymryd rhan mewn ymagwedd Cyfiawnder Adferol os gofynnir am hyn 

(amod y dioddefydd) 
3) Ymyrraeth er mwyn mynd i’r afael â llwybr hanfodol angen 1 (amod llwybr) 
4) Ymyrraeth er mwyn mynd i’r afael â llwybr hanfodol angen 2 (amod llwybr)
5) Ymyrraeth er mwyn mynd i’r afael â llwybr hanfodol angen 3 NEU gymryd 

rhan mewn 18-36 awr o wirfoddoli NEU wisgo tag System Leoli Fyd-eang 
(i’w benderfynu’n seiliedig ar brotocolau gweithredol lleol).

Bydd yr amodau y cytunir arnynt gan yr aseswr a’r cyfranogwr yn cael eu rhannu 
ag asiantaethau partner y mae’r unigolyn yn gorfod ymgysylltu â nhw yn unol â’r 
cytundeb. 

Bydd yr ymyriadau’n para cyn hired ag sydd angen; dim ond porth fydd y 
cytundeb Cynllun Dargyfeirio 4 mis i’r gwasanaethau a bydd yn ddibynnol ar angen 
unigol a’r gwasanaethau sydd ar gael.

Mae’n bwysig nodi nad dewis meddal yw’r rhaglen, a bydd hi’n anoddach i’w 
chwblhau na’r holl warediadau y tu allan i’r llys sydd ar gael ar hyn o bryd (er 
enghraifft, rhybudd, neu hysbysiad cosb benodedig). Os yw’r unigolyn yn 
cwblhau’r cytundeb yn llwyddiannus ac nid yw’n aildroseddu, hysbysir y swyddog 
cyfrifol, bydd y ffeil ymchwiliad yn cael ei harchifo, ac ni chymerir unrhyw gamau 
pellach yn eu herbyn. Fodd bynnag, os ydynt yn aildroseddu neu’n methu â 
chwblhau’r cytundeb, byddant yn cael eu herlyn.  

Bydd yr aseswr yn cysylltu ag asiantaethau partner, gan ddibynnu ar anghenion yr 
unigolyn, a bydd yn trefnu apwyntiadau ac ymyriadau yn unol â hynny. Disgwylir y 
bydd y rhaglen, drwy’r aseswr, hefyd yn gweithredu fel porth i wasanaethau 
iechyd ar gyfer unigolion sy’n mynd i mewn i’r System Cyfiawnder Troseddol. Bydd 
y rhaglen yn gweithredu fel y llwybr i driniaeth ar gyfer yr unigolyn hwnnw, gan 
ddarparu gwerth ychwanegol sydd tu allan i’r cytundeb.

Mae astudiaeth beilot debyg wedi bod yn cael ei chynnal yn nalfa Hwlffordd ers 
Ionawr 2016, fodd bynnag, mae’r cynllun hwn wedi canolbwyntio’n llwyr ar gynnig 
gwasanaethau ychwanegol i droseddwyr benywaidd. Etifeddodd y CHTh y 
gwasanaeth hwn a ddarperir gan Gwalia yn dilyn prosiect Rheoli Troseddwyr yn 
Integredig Cymru. O fis Ebrill 2018, bydd y peilot hwn yn cael ei ehangu i 
ddarparu’r gwasanaethau llawn a amlinellir uchod i bob carfan troseddwyr 
cymwys. Bydd yr ymagwedd newydd yn cael ei phrofi am gyfnod o 12 mis, ac yn 
amodol ar ganlyniadau llwyddiannus, bydd yn cael ei chyflwyno ledled yr ardal 
Heddlu o fis Ebrill 2019 ymlaen.


